
				এই পাতাটির মুদ্রণ সংশোধন করা প্রয়োজন। 
মোহন (? &
আমি প্রতিজ্ঞা করিয়াছিলাম স্বহস্তে পত্র লিখিয়া আপনাকে শেষবার সাবধান করিব, তাহা পালন করিলাম। এখনও পাঁচদিন সময় আছে, ইতোমধ্যে আপনি যদি মত না পরিবর্তনের কথা সংবাদপত্রে বিজ্ঞাপিত করেন, তবে ২০ শে তারিখে রাত্রি ৯টার সময় আপনাকে মরিতে হইবে। আপনাকে এখনও বলিতেছি, আমাকে বৃথা নরহত্যা করিতে বাধ্য করবেন না। আপনার বিকৃত-মনের কল্পিত-তৃষাকে পরিহার করুন, এই আমার ইচ্ছা। আমি কোনমতেই একটি নাবালিকার চির-জীবন অভিশপ্ত করিয়া রাখিতে সম্মতি দেব না।
সমাজ-সেবক
মোহন মিঃ স্যানিয়েল টেবিলের উপর একটি মুষ্টাঘাত করিয়া কহিলেন, “দসু্যু শয়তান আমাকে ট্রেনে সম্পূর্ণ আচম্বিতে ক্লোরোফরম দ্বারা আয়ত্ত করে, তারপর যা শুনেছি, ভণ্ড আমাকে প্যাক্ কোরে আপনার কাছে ডেলিভার দিয়েছে। এর প্রতিশোধ আমি নেবো। আমি ৩াকে এমন শিক্ষা দেবো যে সে জীবনে ভুলবে না।”
জমিদার নীলরতনবাবু কহিলেন, “আপনি ওপরে যেতে পারবেন কি? আপনার আহারের যৎসামান্য বন্দোবস্ত করেছি।”
(১৬)
পরদিন প্রভাতী বাঙলার ডাকে দস্যু মোহনের অভিনব কীর্তি-কাহিনী প্রচারিত হইল। সুবিখ্যাত চীফ ডিটেকটিভ ইনস্পেক্টরের অকথ্য লাঞ্ছনা-কাহিনীর বিস্তৃত বিবরণ পাঠ করিয়া জনসাধারণ স্তম্ভিত হইয়া গেল। মিঃ স্যানিয়েলের ছদ্মবেশে মোহনের জমিদার প্রসাদে গমন, সিন্দুক হইতে হতভাগিনী কন্যার অর্থলোভী পিশাচ-পিতার বন্ধকী-দলিল অপহরণ হইতে সমুদায় কাহিনী টকা-টিপ্পনী সহ বাঙলার ডাকের কয়েক কলমব্যাপী স্থান অধিকার করিয়া বাহির হইল। §o.
খেলার মাঠে, যেখানে দুইজন ব্যক্তি মিলিত হইল, সেইখানেই আলোচিত হইতে লাগিল।
পুলিশ কমিশনার অফিসে বসিয়া সংবাদপাঠ করিয়া ক্রোধে প্রজ্বলিত হইয়া উঠিলেন। মি: স্যানিয়েলকে তারে আদেশ পাঠাইলেন, আপনি ওখানে অবস্থান করুন, সুচারুরূপে নন্দোবস্ত করুন। আপনাকে সাহায্য করিবার জন্য বিশেষ বাহিনী পাঠাইতেছি। বিস্তৃত দিবরণ পাঠান। পুলিস অফিসে হুলস্থূল পড়িয়া গেল। গুপ্ত পরামর্শ চলিতে লাগিল।
সেদিন বেলা ১১টায় দস্যু মোহন আটিস্ট উৎপল বসুর ছদ্মবেশে মোটর হইতে পুলিশ-কমিশনারের বাঙলোর সম্মুখে অবতরণ করিল। -
মোটরের সোফার গাড়ী হইতে কাগজ প্যাক করা একখানি সুবৃহৎ বাঁধানো ছবি অতি পশুপর্ণে বাহির করিয়া তাহার পশ্চাতে দাঁড়াইল। -
কমিশনারের দ্বারের পুলিস পাহারাকে মোহন কহিল, “মেম সাহেবের ছবি এনেছি, কোথায় নিয়ে যাবো ?”

